
Siullermeerinninneq

Matumuuna Naalakkersuisut sinnerlugit Kalaallit Nunaanni aalisarnermi pisarineqartut
isumalluutinik atuinermut akitsuutaat pillugit Inatsisartut inatsisaata
allanngortinnegarnissaanut inatsisissatut siunnersuut sagqummiutissavara.

Kalaallit Nunaanni aalisarnermi pisarinegartut isumalluutinik atuinermut akitsuutaat ulloq 1.
januar 2018-imi atulersinnegarpog. Akitsuusersueriaatsip nutaap atulersinnegarnerata
kingorna, inatsisip 2018-imi ukiakkut arlalinnik nalimmassarnegarneranut atatillugu,
suliffeqarfiit inuinnaallu ilanngaassisussaatitaasut akitsuummullu akiliisussaatitaasut,
akitsuummik toggammavigisanik nalunaarutegarnermut atatillugu akileeqqussutit il.il.,
nalunaarutiginninnermut tunngavissaatinnegartut pillugit manna tikillugu aalajangersakkat,
inatsimmit peerneqarnissaat aalajangerneqgarpog.

Taamanikkut akitsuummik allaffissornermi nakkutilliinermilu ingerlatsinermi tamatuma
pisariaganngitsutut isiginegarnera allannguinermut tunuliagutaavoq, Akileraartarnermummi
Aqutsisoqarfik, aqutsisogarfiup nalunaarutiginegartunut tunngavissanik misissuinissamik
siunertagartilluni, ganorluunniit pisoqartillugu ilaatigut Akileraaruserinermik ingerlatsineq
pillugu Inatsisartut inatsisaanni § 59 naapertorlugu paasissutissanik attuumassuteqgartunik
pissarsisinnaanermut periarfissagareermat.

Aammattaarlu nakkutilliineq siunertaralugu atortussanik pissarsiniartarneq ajornakusoortoq
paasinarsivoq, taamaammallu ingerlaavartumik akitsuummik nakkutilliinissaq
ajornakusoorpog.

Taamaammat siusinnerusukkut aalajangersakkat suliffeqarfiit inuinnaallu
ilanngaassisussaatitaasut akitsuummullu akiliisussaatitaasut, akitsuummut tunngavimmik
nalunaarutegarnermut atatillugu akitsuusiinermi tunngavigineqartut akileeqqussutit il.il.
assilineranik ilanngussinissamik pisussaaffegqarnerata atulerseqginnegarnissaa
siunnersuutiginegarpog.

Uppernarsaasiissutinik ingerlaavartumik tunniussinerup Akileraartarnermut Aqutsisoqgarfiup
nakkutilliinissamik periarfissaanik pitsaanerulersitsillunilu, akitsuutinut akiliutit
ingerlaavartumik nakkutiginninneranik ajornannginnerulersitsissaag.

Uppernarsaatissatut katersornegartut naatsorsueqgissaarnermik misissueqgissaarnermillu
siunertagartumik atugassatut ingerlatsinermi ogartussaasunut allanut tunniunnegarsinnaanerat
ilanngullugu siunnersuutiginegarpog.

Siunnersuut iluanaarutitigut allaffissornikkulluunniit annertunerusumik
sunniutegassangatinneganngilag.

Naggasiullugu inatsisissatut siunnersuut tassungalu nassuiaatit innersuussutigissavakka.

Naalakkersuisut sinnerlugit taama ogaaseqarlunga siunnersuut Inatsisartunut
ogaluuserisassanngortippara.



